
Carta na seiljeii Santiago

Xmarndye nn'a" na cwila'yu' na jleinom
17Ja Santiago na cwiluiindyo mosoo' Ty'oots'om
ndo' TaJesucristo. Matseicwangrya na xma"ndyo'
'onn'a® na canchoo'we ntmaa' jaa nn'a” Israel na

jnda t'oom'ndyo' cha'waa tsjoomnancue.

M'aarc'eerfie Ty'oots'om na nntseijnoo™'o" ts'om
ts'a

2 '0 nn'arya na cwila'yu'yo', matsona' na
c'om'yo' na nei*'yo' cantyja 'naa' cwii cwii nnom
nawi' na cwiwinom'yo'. 3 Ee manquiu'yo' quia
maquerna' Xxje" juu na cwila'yu'ya n'om'yo'
n'en Ty'oots'om, matseijndaa'fiena’ na nnc'om'
niom'che” n'om'yo'. 4 Ndo' quiandyo' na
juu na m'aa® niomcher n'om'yo', cats'aana'
na candaa'ndyo' jo nnom Ty'oots'om cha
nla'xmar'yo' nn'a® na wjaaquieendye cantyja
na cwila'yu' na meirncwii titseitjoona''o.

5 Xer m'aa" cwiindyo' 'o na matseitjoona' na
jndo' ts'om, ca" juuna' nnom Ty'oots'om, ee
jom nchii cwe' Xjem nfiequiaa® ndaa'yo' mein
tiquitseitiaa™a» ts'a” na maca». 6 Ndo' quia
cwita"'yo' nnoom, cal'a'yo' naljo' na cwila'yu'ya
cwii n'om'yo' fi'erfié tinc'om'yo' na we waa
m'aa™ n'om'yo', ee ts'a» na luaa' m'aa™ ts'om,
matseijomna' juu cha'cwijom nmo» ndaaluee,
na lomafijaa” maleifi'oomfie jndye juuna'. 7 Ts'a»
na laa'ti' m'aa™ ts'om tintseitiuu na nfiequiaa
Ty'oots'om fi'oom na maca®. 8 Ee jom xuee

je' matseitioom cwii nnom, saa 'io jnda xuil
na m'aa™ ts'oom, jo' chii tifie'cwii nnom na
wjaam'aan.

Cantyja 'naa™ ts'a® na nty'iaa'fie ndo' ts'a® na
tyarie
9 Nn'aarya na nty'iaa'fie maca"na' na c'oom na
neii'e na matseiwendye Ty'oots'om jom. 10 Ndo'
tsa"tya na matseiyu' macamna'na c'oom na neii*'e»
xe” na maju'cje Ty'oots'om jom. Ee tsartya mat-
seijomna' jom cha'naljaa' 'naa"' tscojndaa na tiyo
ntyjana'. 11 Ee quia na nlui' fie'quioom' ndo'
xe” jnda teijmeir'ya, nlcaa tscojndaa ndo' mati
ljaa' maa"na' cwiquiaa, mana cwintycwii na jeer
nei'ncoo'na'. Maluaa' matseijomna' cwii tsartya,
cwintycwiifié naquii' cha'tso ts'iaa 'naa'a».

Cana™fie ts'a® quia na fie'cats'aana' xje" jom

12 Mafiequiaana' na neii*' ts'a” quia na cwinarfie
na maquerna' xje® juu ndo' ticats'aa jna. Ee
quia na jnda jnarfie nnco'fiom na ticantycwii na
nncwando' ee jnda tso Ty'oots'om na nfiequiaa®
jo'. Matseijomna' juuna' cha'cwijom corona na
nnto'fioom nn'a® na wi' n'om jom. 13 Quia na
mach'eena' ts'om ts'a® na fie'cats'aa” cwii nnom
natia, tintseitioom na Ty'oots'om mach'ee na ljo'
ee jom tyooch'eena' ntyjee" na fie'cats'aa” natia,
meir titseijndaa'fié na cats'aa ts'a” naljo'. 14 Saa
mach'eena' xje" ts'a” quia na mafiequiaafié nnom
juu natia na matseiquee» ts'oom, ndo' juu na
matseiqueer ts'oom mawjaafi'oomna' jom Xxjen
'maar'na'. 15Ndo' quia na jnda jndaa s'aa fi'omtiuu
'Maa"' ts'a” na cats'aa” yuu nal'ue ts'omna', quia jo'
mana wjaafi'oomna' ts'a” na nntsuufié.

16 '0 nn'aya na cwila'yu'yo' na jeer wi'
ts'oomya 'o, tafiequiandyo' na nfiequiu'nn'a™na' 'o
na nla'tiuu'yo' na nquii Ty'oots'om mach'eer
na cwila'tjoondyo nnoom. 17 Nquii Tsotyaaya
Ty'oots'om na m'aa" nandye mafiequiaa® cha'tso
nnom na cwito'ficg"ya na jeem ya laxmarna'
ndo' candaama'. Jom fecwii Xjer cwiluiifié,
mein tyootseichuii'fié cha'xjer cwichuii' ncwan'.
18 Nque nc'e na l'ue ts'oom, tquee" jaa na
tuiindyoxcoo quia jla'yuu'a f'oom'm na
cwiluiifiena' na mayuu'. S'aa” naljo' cha nlquerna'
jaa cha'cwijom ntjom na cwiwe'jndyee quii'ntaa»
cha'tso na jnda tquee».

Calacandaa'ndyo cha'tso na matsa'ntjom
f'oom' Ty'oots'om

19'0 nn'arya na cwila'yu'yo' na wi' ts'ogya,
ticwiindyo' 'o catseiqueerna' ts'om na candiiya
n'oom' Ty'gots'om. Tinc'oom na jeer cjee 'ndyoo
na ndoo' mantyjii lJjo' ma'morna'. Meir nchii
na nntseiteincuu'fie na nntseiw'ii x'iaa'. 20 Ee
quia na matseiw'ii ts'a» x'iaa"'a», tyooch'ee» yuu
na maty'iomyana' na l'ue ts'om Ty'gots'om na
cal'aaya. 21 Cwe' nc'e jo', cha'tso na cwajndii
na la'xma» nn'a" fiequio cha'tso na waljoo'cher
na tia na cwil'ana, catjei'ndyo' cantyja 'naa®
nmei?. Ndo' fiequio na cwitue'ndyo'cje'yo' jo
nnom Ty'oots'om, cala'ljo'yo' fi'oom'm na jnda
jnoom'm naquii'n'om'yo', na cantyja 'naa™ juuna'
nndaa nluin'maarndyo’.

22 Saa tjaa yuu mateijndeiina' na cwe' mandii
ts'a» fi'oom naya, xe» nchii macarna' na nnts'aa»

ljo' na matsona', ee xe» tical'a'yo' naljo' cwin-
quio'nn'a"ndyo' che"ncjo'yo'. 23 Ee ts'a” na cwe'
tomti mandii fi'oom'fiee ndo' ticats'aa ljo' na
matsona' matseijomna’' tsa™'fiee® cha'na ts'a® na
manty'iaa' nnom fi'e tsjo'jnom. 24 Tsa»'fiee” nty-
jeer chiuu waa" xje" na manty'iaa~'a» tsjo'jnom,
saa quia na n'fiee” na manty'iaa®'a» juuna' mana
cwitsuu' ts'oom chiuu waa». 25 Saa tsa® na tye»
fjom ts'om fi'oom na mandii, ndo' maquerya
cwenta chiuu xcwe matsa'ntjom ljeii na matse-
icandyaafiena' jaa ndo' tye® meirntyjee' na matse-
icanda chiuu matsa'ntjomna', tsa®'fiee® nnc'oom
na neii"'e" cantyja 'naa*' cha'tso na mach'eer.

26 Xer m'aam cwii ts'a® quii'ntaa”'yo' na
matseitiuu na macanda juu jeem xcwe mach'ee
saa ticats'aa xje» tsaa, quia jo' manquiu'nn'arfie
chernquii, ndo' fi'oom na matseitiuu jo' tjaa
yuu l'uena'. 27 Jo nnom Ty'oots'om, fi'oom na
xcweti ndo' lju' tseixmar na cwila'yuu'a, luaa
matsona': Cateijndeii ts'a» ndyefiee” na jnda
tja tyendyee, ndo' yolcu na jnda ljondye na tja
s'aa, cateijndeii ts'a” joona nawi' na cwitjoomna
ndo' tintseiquii'fie fiequio natia na matseixma-
tsjoomnancue.

2

Tical'a'yo' na cwe' jndaa' nn'a® na
cwila't'maarndyo’

1 '0 nn'arya na cwila'yu'yo' fiequio Ta
Jesucristo, jom tjacantyja na cwiluiit'marieé.
L'ue ts'oom na til'a'yo' na cwe' jndaa' nn'a” na
cwila't'maa”'ndyo'. 2 Nnts'aana' na wjaaquiee'

cwil ts'a® yuu na cwitjomndyo' na ndii' tseix'ii
s'om caja" ts'o ndo' cwee liaa na ya. Ndo' mati
wjaaquiee' cwii ts'a® na cwee liaa na cwantindyo,
3saa 'onla'fi'oom'ndyo'ti'yo' ts'a» na cwee liaa na
ya, ndo' nndu'yo' nnoom: “Cajma* ljoo yuu na
yati”, saa nnom ts'a" na jfiee"'fie nndu'yo": “Luaa’
cwintyje'”, oo “Luaa' cajma” nomtyuaa”, 4 ndo'
na luaa' cwil'a'yo' cwit'mo"' che"ncjo'yo' na cwe'
jndaa''fiee” na cwiluiit'marfieti quii'ntaa'yo', ndo'
naljo' ma'mgrna' na tis'a cwila'tiuu'yo', tixcwe
cwitjei'yo' cwenta.

50 nn'a"ya na cwila'yu'yo' na jee» wi' ts'ogya,
candye'yo' fi'oomwaa: Nn'a" tsjoomnancue
na nty'iaandye, jnda tjei' Ty'oots'om joona na
laxmarna na tyandyena nc'e na cwila'yu'ya
n'omna fi'e’fié, nc'e na candya' n'omna jom,
nnto'floomna cantyja na matsa'ntjoom cha'xjer
na jnda tquee" na nnts'aa®. 6 Saa 'o je',
yacher cwil'a'yo' na catseijnaa”na' ndyefiee"
ndo' ¢aa nchii manartya cwinchjeena 'o?
Ndo' joona cwilei'cho xjernaa"na 'o jo ndaa
na"man'iaa”. 7 Ndo' aa chii majoo nartya
cwila'neirna fi'oomntjei nacjoo' Xxuee nque® na
jeer jnda tseixmarna' na cantyja 'maa*' juu jo'
matseicajndyuna''o.

8 Waa ljeii na tjacantyja na matsa'ntjomna'.
Luaa matsona': “C'oom' na wi' ts'om' x'ia'
cha'xje" na jnda ntyji' fiequio nncu'.” Xe" na
mayuu'cher cwila'canda'yo' ljeii'fiee”, quia
jo' ya cwil'a'yo'. 9 Saa xe» cwe' jndaa' 'fiee”
na cwila't'maa"'ndyo'ti'yo', mach'eena' na
waa jnar'yo' ee cwila'tjoondyo' jo nnom ljeil
'naa" Ty'oots'om na matsa'ntjomna'. 10 Ee

xem matseicandaa'fie ts'a” cha'tso ljeii'fieen,
saa matseitjoofie cantyja 'maa™ cwii joona',
matseijndaa'fiena’ na waa jnaa™a® jo ndaa
cha'tso ljeii'fieen. 11 Ee nquii Ty'oots'om na tso:
“Tinc'oom'ya' fequio cwiiche ts'a®”, majom
matsoom: “Tintseicue' ts'an.” Jo' chii xe" na
tyooche' na cwe' m'aar'ya' fi'en cwiicher ts'an,
saa nntseicue' ts'a?, maxje" jnda seitjoondyu'
nnom cha'waa ljeii'fiee”. 12 Jo' chii maca"na' na
cal'andyo' cwenta fi'oom na cwila'nei'yo', ndo'
ljo' na cwil'a'yo', cha'xjer cwil'a nn'a” na maxje»
nquiu na meirchiuucher nleijndaa' fi'oom 'naa»
nnts'aa ljeii na matseicandyaafiena' jaa. 13 Ndo'
nn'a® na tic'om na jnda nquiu nc'iaa, quia na
nntu'xe’ndye nn'an, tjaa'na* 'fiee” nnc'oom na wi'
ts'om joona. Saa nn'a” na t'om na wi' n'om nc'iaa,
na"'fiee” nlui'yana quia na nntu'xe"ndye nn'a».

Cal'aaya yuu na maty'iomyana' nc'e na
cwilayuu'a
14'0 nn'arya na cwila'yu'yo' na jee” wi' ts'gg"ya,
¢yuul'ue na nntso ts'a” na matseiyu'ya ts'oom fi'er
Ty'oots'om, saa tjaa na mach'ee? na ma'mgrna' na
ljo'? Na luaa' ts'oom, ¢aa nndaa nlui'n'maarfié?
15 Cal'uu, xem m'aa® cwii nn'aa"ya na tsa"s'a 00
tsa"scu na matseitjoona' liaana ndo' nantquie na
nlcwa'na na ticwii xuee, 16 ndo' cwiindyo''o nntso
ndaana: “Catsa'to'yo'.” Ty'oots'om catio'naarfié 'o
na nlcwee'yo' liaa ndo' na nlcwa'cjaacjo'yo', saa
xen" tinquiaa' ljo' na macamna' joona, ¢yuu nntei-
jndeii fi'oom na luaa' tsu' ndaana? 17 Maluaa'
cantyja 'naa™ fi'oom na matseiyu'ya ts'om' ii'erfié

Xen tjaa'nar ts'iaa coch'eena' fi'endyu' quia jo'
ma'mo"na' na ticwando'na' naquii' ts'om'.

18 Nnts'aachemna' na cwiindyo' 'o nntso: “'U
matseiyu'ya ts'om'fi'er Ty'oots'om ndo' ja mats'aa
yuu na maty'iommyana'.” Xe» na ljo', ca'mo"
na matseiyu'ya ts'om' fi'erfié mei» tyoowitquioo'
fiequio na mache', ndo' ja fiequio ljo' na mats'aaya
m'moo"ya na matseiyu'ya ts'ogrya fi'eriie. 19'U
matseiyu' na fiecwii Ty'oots'om m'aa®, ya na ljo'
mache', mati na"jndii maluaa' cwila'yu'na ndo'
cwiteindyena na nquiaana. 20 Tintsa' na cwe'
ntjei'ndyu'to', quer'ya' cwenta. Na cwe' na nntso
ts'a® na matseiyu'ya ts'oom fi'er Ty'gots'om, saa
cantyja na mach'eer tyoowitquioo' na mayuu'
na ljo', quia jo' juu na matseiyu'ya ts'om', mat-
seixmama' ts'oo. 2! Cjaafijoom' n'om'yo' ljo' na
s'aa welooya Abraham, jo' na tque» Ty'oots'om
jom na tacatseixmaan jna" ee na tquiaa" ti'jnaa»
Isaacnacue' cwentaa' Ty'gots'om. 22Que"' cwenta
n'oomwaa' cantyja 'maa” Abraham, cantyja na
s'aa”ma'morna'na tyotseiyu'yats'oomndo'juujo’
matseicandaa'fiena' cantyja na luaa' s'aa». 23 Ndo'
na luaa' s'aa" seicandaa'fiena' i'oom' Ty'gots'om
na teiljeii na matsona': “Tyotseiyu'ya ts'om Abra-
ham fiequio Ty'oots'om, jo' na tquemna'jom na tjaa
jnar cwicotseixmaar, ndo' seicajndyuna’' jom ts'a»
na jeer ya fi'oom juu fiequio Ty'oots'om.”

24 Ndo' na ljo', ¢aa cwiquer'yo' cwenta? Nchii
tomti maco'fiom Ty'gots'om ts'a» cwe' cantyja
na matseiyu'ya ts'om fi'erfié saa mati cantyja
na mach'ee. 25 Majo'ti tuii fiequio sculjaa' na
jndyu Rahab, tquer Ty'oots'om jom na tacatseix-

maa" jna" nc'e ljo' na s'aa, na tquiaa" wa'a” na
ljoo'ndye nn'a" na ty'eque® cwenta chiuu m'a»
nn'a® tsjom'm, ndo' jiioom joona cwiiche" nato.
26 Ee cha'xje" cha'waa seii' ts'a» xe» ticuaa espiritu
'naa"'na', maxje" ts'oo juuna', majo'ti matsei-
jomna' na matseiyu'ya ts'om ts'a®, ts'oo juuna' xe»
ticafi'e na mach'ee ts'a".

3

Cantyja 'naa™ tsaa ts'a”

1 Tinc'om'yo' na jee» jndyendyo' na
fie'cat'mor'yo' ndaa nn'a”, ee manquiu'yo' na jaa
na cwit'moorya majaa'ti m'aana' nacjooya quia
na nleijndaa' jnaarya fi'e» nn'a». 2 Cha'tsondyo
jndye nnom niom na ticjaacanjoom'na cwil'aaya,
saa xe" m'aa® cwil ts'am na maqueriie Xxjer
cha'tso na matseinei?, tsa"'fiee® matseixmaan
ts'an na yafie jom, ee maquerfie chernquer xje»
cantyja 'maa™a®. 3 Cwitjaa'ndyo xjo frenom
naquii' 'ndyoo caso cha nfiequiaafieyo' cantyja
na cwitsa'ntjoo"ya. Ndo' na luaa' cwil'aaya
nndaa nlquaarya xje» cha'waafieyo'. 4 Mati
quen'yo' cwenta cantyja 'maa™ w'aandaa, meiir
na jee" t'marna' ndo' jee" jndeil jndye na
mantquie juuna', ndo' ts'oom pala' na fiequio
wjaaf'oom ts'a” juuna' jee" cachjoona', saa nndaa
nncjaaii'oom ts'a® w'aandaa'fieer meiryuuchen
na l'ue ts'om ts'a”. 5 Maluaa' mach'eena' fiequio
tsaa ts'a” na matseixmanrna' cwii na tjacafijoom'fie
ts'an, meii® na jee» cachjoona' saa teinom'na'
na jndye ljo' nndaa nnts'aana'. Cwii chom
cachjoo saa nndaa nntseicona' cwii jndaa t'man.
6 Ndo' tsaa ts'a» tseixmana' ntsaachom. Juuna'

too'cherna' fiequio cha'tso nnom natia ndo' waa
najndeii na matseixmana' na matsei'ndaana’
cha'waa cantyja na wjaam'aa® ts'a”.  Juuna'
nndaa nncju'na' na nlei'ndaa'fi'e» chiuu ya na
m'aa» ts'a?, ee chom b'io matseic'uaa juuna'.
7 Ts'a» nndaa nntseixioom'm cha'tso quioo',
chama: quioo' quii'jndaa na wjee, cantsaa,
canduu, ndo' quioo' na m'a" ts'om ndaaluee, ndo'
maxje” macwila'xiom' nn'a® quioo'm'a”. 8 Saa
tsaa ts'am meircwii ts'a® xocandaa nntseixiom'
juuna', ee juuna' matseixmamna' cwii natia
na xondaa nts'aa ts'a® xjen. 9 Nequio juuna'
cwila't'maar'ndyo Tsotyaaya Ty'oots'om ndo'
maifi'e" juuna' cwituaa'afi'oomwi' nacjoonn'a"na
s'aan na tuiindye cha'xjer na waa nquen. 10 Nequio
'ndyoo ts'a® matseit'maa~'fié Ty'gots'om ndo'
mafiequio juuna' majoom'm n'oomwi' nacjoo'
ts'an. 'O nn'arya na jee" wi' ts'oorya, meirchjoo
ticaty'iomyana' na luaa' cwiluii. 1! ;Aa nndaa
nnts'aana' cwii xQ' na cwinaa™ ndaatiooya majo'
jo' cwinaa™ ndaatioo na ja? 12'O nn'a"ya na
cwila'yu'yo' na jeer wi' ts'ognya, cwii ts'oom
higuera xocandaa nna*' ta aceitunas juuna', mei»
ts'oo tauva xonna' ta higos juuna'.

Nam'aa" Ty'oots'om cwina™na jndo' ts'om ts'a

13Xen na m'aa" cwii ts'a” quii'ntaa”'yo' na jndo'
ts'om, ndo' t'ma" matseino, ca'moo" na ljo'
Nequio na c'oom na yats'a®iié, c'oom na nioom'
ts'oom ee jo' na m'morna' na jndg' ts'oom.
14 Saa xe quii' n'om'yo' laxmar'yo' cwii na
matsei'ndaa'na' 'o cha'cwijom cwii na ja jnaa™
na jeer xuee'yo' ndo' jee cwila'jnda'yo' na nluii

t'marndyo', quia jo' tintjei'yo' cwenta na jndg'
n'om'yo', ee na cwilaxmar'yo' na ljo' maty'iomna’
na cantundyo' ndo' cwitjei'ndyo' fiequio fi'oom na
mayuu'. 15 Ee ts'a” na luaa' waa na jndo' ts'om
nchii na m'aa» Ty'oots'om cwinarna', m'aa"na’
cantyja 'naa"' tsjoomnancue, tseixmarna'na jndg'
n'om nn'a”, laxmarna' cwentaa' tsa®jndii. 16 Ee
yuu na m'a” nn'a® na taa' n'om nc'iaa, ndo' jee»
Xueena, jo' jo' cwe' cafi'ee”'to m'arna, ndo' niom
cha'tso nnom natia. 17 Saa juu na jndo' n'om
nn'a" na mafiequiaa Ty'oots'om, m'a” nn'a” na lju'
n'omna jo nnoom ndo' ndaa nn'a®, m'a’na na
tjaa'ma» tia' cachona, m'a’na na yann'a"ndye
Nequio nc'iaana, ndyaandyena, wi' n'omna
nt'omcher nn'a", cwil'ana yuu na ya, jndaa' m'aa'
n'omna chiuu cwi'oom'ana, ndo' xcwee' n'omna
ljo' cwil'ana. 18 Ndo' nn'a» na cwita'ya nc'iaa
na cho tia', na luaa' cwil'ana cwinomna cwii
na nnts'aana' cha'cwijom cwiwe' ntjom ndo'
cantyja 'maa" naljo', jndye ncue' nnts'aana' na
maty'iomyana’'.

4

Tacatseix'iaa'fie ts'a® na matseiyu' flequio tsjoom-
nancue
1 ¢Yuu cwina® ndia', ndo' yuu cwina» na
cwila'ntja'ndyo' fi'e” nc'iaa'yo'? Cwina” joona'
naquii'’ n'om'yo' nc'e natia na quee® n'om
seii'yo'. 2'0 tjoondyo' cwii nnom, saa tileicuaana'
luee'yo', jo' na nla'cue'yo' ts'a”, ndo' queer
n'om'yo' na nncuaa cwii nnom 'na» luee'yo', saa
tileicuaana', jo' na cwing"'yo' mana matseiwena'
tia'. Tileicuaaljo'nal'ue n'om'yo' ee na tyoota'yo'

nnom Ty'oots'om. 3 Ndo' xe» na cwita'yo' saa
tileicato'fioom'yo', mach'eena' na ljo' ee tixcwe
cwitar'yo', ee 'o fie'quiom 'ma" luee'yo' cha na
nla'catsuu'yo' joona' yuu na quee" n'om seii'yo'.
4 Nty'iaandyo' 'o nn'a® na tixcwe cwil'a'yo'. ¢Aa
ticaliu'yo' na ts'a® na m'aa» na ya fi'oom juu
Nequio tsjoomnancue mach'eena' na jnoom'm
Ty'oots'om? 5 Manc'e jo' chii luaa tso fi'oom'
Ty'oots'om na teiljeii: “Nquii Espiritu na jnda
tquiaa Ty'oots'om na c'oomfié quii' n'og"ya na
m'aa" na candya' ts'oom jaa, candaa'ya waa na
xueer jaa.” 6 Saa Ty'oots'om mateijndeiityee»
jaa flequio naya na matseixmaa”. Ee cha'na
matso fi'oom'm na teiljeii: “Ty'oots'om m'aa®
nacjoo nn'a® na cwilas'andye, cwila'lcundye,
saa mateijnei® nn'a” na cwituee'ndyecje.” 7 Jo'
chii catue'ndyo'cje'yo' jo nnom Ty'oots'om
cha nnandyo' fiequio tsa®jndii ndo' nleinoom
'o. 8 Cala'candyoo'ndyo' na m'aa" Ty'oots'om
quia jo' nntseicandyoo'fié na m'a'yo'. '0
na laxmar'yo' jnar, calalju'yo' luee'yo' ndo'
'o na fie'c'om'yo' na wi' n'om'yo' Ty'oots'om
ndo' mafiejuu Xje" mati cwila'candya' n'om'yo'
tsjoomnancue, na luaa' laxmar'yo', calalju'yo'
n'om'yo'. 9 Co'tiana' nquiu'yo', catyuee'yo' ndo'
cata'tio'yo' na cwila'tjoondyo'. Na cwinco'yo' na
nei'nco n'om'yo', catseicwaquerna' jo' na chjoo'
n'om'yo' na cwila'tjoondyo'. 10 Catue'ndyo'cje'yo’
jo nnom Ta Ty'gots'om cha na jom nnts'aa” na
nntseiwendyena''o.

Tantu'xaa"ya nn'aaya na cwila'yu'

1110 nn'arya, tintio'fi'oom'yo' ntyjee'yo'. Ee
ts'an na nntio'fi'oom oo matseijndaa'fie jnaa™
x'iaa', wjar nacjoo' ljo' na ma'mo* ljeii, ndo'
matseijndaa'fie ljo' tis'a matseixma» ljeii. Ee
Xe" na 'u matseijndaa'ndyu' na tijo'ndyo ljo'
matso ljeii quia jo' mach'eena' na 'u cwilui-
indyu' ts'a” na matseijndaa'fie ljo' tijo'ndyo mat-
seinei” ljeii, nchii cwiluiindyu' ts'a® na matse-
icandaa'fie ljo' na matsona'. 12 Ee fiecwii m'aa” na
tquiaa ljeii na matsa'ntjomna' ndo' manquiityee»
tseixmaa® na nncu'xee" na aa cwila'tjoondye
nn'a® cantyja 'maa”na' ndo' manquiityee» nndaa
nncwji'n'maarfié 0o nncu'xee” 'u. Saa 'u je', iljo'
cwiluiindyu' na jeer fie'cu'xer' x'ia'?

Ticatseit'maa™'fie chernquii ts'a® cantyja chiuu
nnts'aar
13 Candye'yo' fi'oom na matsjoo luaa, 'onn'a® na
quindu'yo': “'Iocha luaa', nntsaaya tsjoomwaa 0o
tsjoomwaa', jo'jo' nnc'ooya cwii chunanla'jndaa
ndo'nndaa na nntantjoo" s'om.” 14 Ndo' mei~ cwe'
ticaliu'to'yo' aa cwintando'yo' 'iochati. 'O matsei-
jomna'cha'manchquiuts'o na chjoowi'ta"'ndyo na
cwiwitquioo'na' xe" jnda mana cwitsuna'. 15'0
luaa macarna' nndu'yo": “Xe» Ty'oots'om l'ue
ts'oom na ndicwar tandog'tyaaya, quia jo' nl'aaya
nmeii® oo nt'omche.” 16 Saa 'o nchaa 1'uu ljo'
cwindu'yo', 'o ndicwa" cwilanei'yo' fi'ooms'a,
n'oomscu, ndo' cha'tso fi'oom na macwji's'afie
00 na macwji'scufie ts'a» tia laxmarna'. 17 Jo'
chii meirquia ts'a” na mantyjii na cats'aa yuu
na maty'iomyana', ndo' ticats'aa, maxje» jna»
tseixman tsan'fiee".

)
Waa na nnt'uiina' natya

1 jCandye'yo' fi'oommeii» 'o nartya! iCatyuee'yo'
ndo' cala'xua'yo' cantyja na cwajndii nntjom'yo'
na nlco'wina' 'o! 2 Ee 'ma" na tyandyo!,
jnda tei'ndaa'ma', ndo' lia'yo' na jndati jnda
tcwa' canty'ua. 3 S'om caja” ndo' s'om xuee
'nar'yo' jnda t'oom ntsaana', ndo' joo tsaa'fiee"
nntjei'yuu'ndyena' na tia na cwil'a'yo', ndo'
nla'tyuii'fi'erna' 'o cha'xje» mach'ee chom.
Nejla't'ue'yo' 'man'yo' na fi'en cwileityandyo'
cwentaa' ndyumeii*fie. 4S'om na ticatiom'l'ua'yo'
nn'a" na fiel'a ts'iaa» 'na»'yo' cwifiequiana' jnar'yo'
na tis'a cwil'a'yo'. Ndo' Ta Ty'oots'om jnda
jileer fi'omndyuee na"ntjoom'yo' na fiel'a ts'iaa»
'ma"'yo'. 5 Nnom tyuaawaa jee” nei"ncoo' m'a"'yo'
ndo' cwil'a'yo' cha'xjer na 'o l'ue n'om'yo',
cwila'ca'meii'ndyo’ cha'cwijom quioo' na
nntseicuee' ts'a”. Ndo' jnda tue'ntyjo Xuee na
nncwije'yo'. 6 Cwil'a'yo' na cat'uiitye» w'aancjo
nn'a® na tjaa jnaa» hasta cwil'a'yo' na cwjena, ee
na tjaa'na" ljo' ya nndaa nl'ana it'e"ndyo'.

C'om't'maa®ndyo' n'om'yo' ndo' calanei™yo’
nnom Ty'oots'om.

7 Jo' chii 'o nn'arya na cwila'yu'yo'
c'om't'maa'ndyo’ n'om'yo' hasta na
nncwjee'nnda' Ta Jesucristo. Cha'xje” na t'ma»
ts'om cwii ts'a® na mach'ee ts'iaa» jndaa, na xje»
na tyjee'cher ndaalua' hasta xje® na nnmarcher
na mei'nom'm na nlquie ntjoom'm. 8 Mati 'o
c'om't'maa'ndyo' n'om'yo' ndo' cwintyje'tyer'yo',
ee mandyoo' nncwjee'nnda' Ta Jesucristo. 9'0

nn'arya, tila'ncjoo'ndyo' cherncjo'yo' nacjoo
nc'iaa'yo' cha tica'na' na nncu'xe" Ty'gots'om
'o ee nque" cwiluiifié¢ na macu'xee” nn'a”, ndo'
mam'aarc'eefié na nnts'aa” naljo'. 19'0 nn'a"ya na
cwila'yu'yo!, c'om't'maar'ndyo' n'om'yo' cha'xjer
nquiee profetas na tyofiequia i'oom' Ty'gots'om
na jeer wi' tyotjoom. 11 Jaa manquiuuya na
nei'nco n'om nn'a® na cwina’ndye nawi' na
cwitjoom. 'O manquiu'yo' chiuu jnarfie Job
nawi' na tyotjoom ndo' manquiu'yo' chiuu s'aa
Ty'oots'om fi'erfié na cwimacanda, ee Ty'gots'om
matsei'noo™'o" ljo' cwitjoorya ndo' m'aa® na wi'
ts'oom jaa.

12 N'oom na macan'tyaya ndaa'yo' 'o nn'arya,
na tilcwi'yo' meir cafioom'luee, mei» tyuaa ndo'
mei"cwii nnom 'na», macanda candu'yo' na
mayuu' ii'oom na nquiu'yo'na mayuu' ndo' ii'oom
na nquiu'yo' na tiyuu', candu'yo' na tiyuu' jo' cha
na tint'uii Ty'oots'om 'o cantyja 'naa™ jnar'yo'.

13 Xem m'aa® cwiindyo' 'o na manchje nawi'
juu, catseinei® nnom Ty'oots'om. Ndo' xen
m'aa" ts'a" na nei*nco ts'om cata luantsa. 14 Xen»
m'aa® cwiindyo' 'o na wil', quee"'fie nn'a®
na cwiluiitquiendye nnom tmaa™ nn'a® na
macwji' Ty'oots'om cwentaa'a» cha na cala'nei»
na"'fiee nnom Ty'gots'om cwentaa™a”, ndo'
caty'oomndyena seitye nacjoom'm fiequio Xuee'
Ta Ty'oots'om. 15 Quia na cwilanei®'yo' nnom
Ty'oots'om fiequio na cwilayu'ya n'om'yo' fi'e"fié,
nntsein'maan ts'a” na wii', ndo' xe» na seitjoofie
tsa'fiee” nnoom nntseit'ma» ts'oom juu. 16 Jo'
chii ticwiindyo' 'o catjei'yuu'ndyo' jnar'yo
ndaa nc'iaa'yo', cha na nn'maa"'yo'. Ee ts'a®

na cwiluiifie cantyja na maty'iomyana', quia
matseinei” nnom Ty'oots'om fiequio na jndaya
ntyjii, jndye waa na nnts'aana'. 17 Profeta Elias
tyotseixmaan cha'xje” jaa nmeii®, saa quia na
seineii” nnom Ty'oots'om fiequio na seicantyjaa'ya
ts'oom na tcaa" na ticua', ndyee chu waljoo' xcwe
taticua'. 18 Jnda jo' tcarnnaa™a" na cua', quia jo'
s'aa Ty'oots'om na jnarnnda'na' na tyowa' ndo'
tue' ntjom.

19 '0 nn'arya, xe® ma'ndii cwiindyo' 'o
f'oom na mayuu', ndo' cwii x'iaa™a" mach'ee
na calcwe'nnaa™a®, 20 caliu'yo', ts'a» na
nnts'aa na calcwe' ts'a"jna® nato na tijo'ndyo’,
macwjin'maariié  tsa"'fiee® na  nntsuufie
afimaa™, ndo' mach'ee” na jndye jnaa™ tsa"'fiee"
matseit'mar ts'om Ty'oots'om.

